BASES DO PRIMEIRO CONCURSO FOTOGRÁFICO: 

“AS FESTAS DO CRISTO 2007”

Dentro das actividades que para a mocidade se inclúen na programación das Festas do Cristo do Porriño a Concellería de Mocidade xunto co Arquivo Municipal da Imaxe do Concello do Porriño convocan a 1ª edición do Concurso fotográfico “As festas do Cristo 2007”.

1 PARTICIPANTES: 

Poderán participar todas as persoas físicas menores de 30 anos de calquera nacionalidade con residencia en España. 

2 FOTOGRAFÍAS: 

As fotografías presentaranse en papel fotográfico, e non deberán ir montadas nen reforzadas en ningún soporte. As fotografías deberán ter un tamaño igual ou superior a 18X24 cm. 

Cada participante poderá presentar ata un máximo de tres fotografías. As obras deberán ser orixinais, inéditas e non ter sido premiadas nen recoñecidas ou seleccionadas noutros certames. Asemesmo deberán estar libres de dereitos que poidan detentar terceiros.

3 TEMÁTICA:

As fotografías versarán sobre calquera aspecto relacionado coas Festas do Cristo 2007 e cómo son vividas polos porriñeses

4 FORMA DE PRESENTACIÓN:

Cada fotografía levará escrito no seu dorso:

Pseudónimo, que deberá ser común para todas as obras do mesmo autor

Título, de cada unha das fotografías.

Acompañará a cada unha das fotografías presentadas un sobre pechado que levará escrito no seu exterior: Concurso fotográfico “As Festas do Cristo 2007”, o mesmo pseudónimo que nas obras presentadas e o título da obra. 

No seu interior incluirase a seguinte documentación: 

Título da obra presentada, nome completo do participante, domicilio, teléfono, enderezo electrónico e fotocopia do DNI ou tarxeta de residencia.

5 LUGAR E PRAZO DE ENTREGA :

As fotografías entregaránse nas oficinas do Centro Cultural Municipal en horario de 9:00 ás 21:00 h. de luns a venres ata o prazo máximo do 15 de outubro ás 21:00 h.

6 XURADO E FALLO:

O xurado estará formado por varias persoas do ámbito da Fotografía e das Artes Plásticas, un membro en representación do departamento de Xuventude e outro do Arquivo Municipal da Imaxe. O fallo farase público antes do 23 de outubro de 2007. Darase a coñecer nos medios de comunicación, ademáis de comunicarse persoalmete ao gañador por teléfono ou correo electrónico.

7 PREMIO:

Concederase un único premio que será unha cámara fotográfica dixital. O xurado resérvase o dereito de declarar o premio deserto por falla de calidade nos traballos, así como conceder mencións especiais, que non terán retribución económica.

8 EXPOSICIÓN:

Realizarase unha exposición coas fotografías presentadas a concurso no Centro Cultural Municipal en datas por determinar entre os meses de outubro e novembro de 2007.

9 DEREITOS PATRIMONIAIS DE EXPLOTACIÓN DA FOTOGRAFÍA PREMIADA:

De conformidade co previsto na Lei de Propiedade Intelectual, o AUTOR da fotografía premiada, sen perxuizo dos dereitos moráis que lle corresponden, cede ao Concello do Porriño co carácter de exclusiva e coa facultade de cesión a terceiros, os dereitos patrimoniais de explotación da fotografía gañadora obxecto do presente contrato.

10 OBRAS NON PREMIADAS

A presentación dunha fotografía a este concurso conleva a autorización expresa da súa reprodución en calquera formato que se estime necesario para a divulgación do concurso, especialmente no referido á súa promoción, difusión, comunicación e exhibición, incluídos exposicións, catálogos e páxinas web. 

Do mesmo xeito todas as fotografías que se presenten a este concurso pasarán a formar parte dos fondos do Arquivo Municipal da Imaxe, podendo ser incluidas na súa base de datos coa finalidade de consulta por parte de cidadáns en xeral. Para calquera outro uso que non sexa ningún dos aquí especificados consultarase cos autores. A organización comprométese a respetar os dereitos moráis dos autores.

As obras non premiadas poderán ser devoltas a petición dos seus autores, sempre pola súa conta, logo de pasados dous meses do fallo do xurado e ata o 31 de xaneiro de 2008. No caso de solicitar a devolución por axencia de transporte, devolveranse a portes debidos.

11 ACEPTACIÓN DAS BASES:

A participación neste concurso supón a total aceptación destas bases. O  xurado queda facultado para dirimir calquera eventualidade non prevista nelas.

O Porriño, agosto de 2007.

